
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
(৪)


 রাজধানী রাজ-হর্ম্ম্যে বসিয়া নিরবে,

বিরস বদনে আজি টলেমি দুহিতা

ক্লিওপেট্রা;—মরি! চিত্র বিশ্ববিমোহিনী!

ধরা-ব্যাপী “রোম” রাজ্যে, যে রূপের তরে

ঘটিল বিপ্লব ঘোর; যে রূপ-শিখায়

বিশ্বজয়ী বীরগণ,—যাহাদের হায়!

বীরপণা ইতিহাসে রয়েছে লিখিত

অমর অক্ষরে! করে, অস্ত্রে যাহাদের

সমগ্র পৃথিবী-ভার ছিল সমৰ্পিত!—

সিজার, এণ্টনি,—এই নামযুগলের

সসাগরা বসুন্ধরা ছিল সমতুল!—

হেন বীরগণ, যেই রূপের শিখায়

পড়িয়া পতঙ্গ-প্রায় হ’লো ভস্মীভূত,

কেমনে বর্ণিব আমি সে রূপ কেমন?

মিশর-বিহনে এই আফ্রিকা যেমন

মরুভূমি, এই রূপ-বিহনে তেমন—

কেবল মিশর নহে—এই বসুন্ধরা

বিস্তীর্ণ অরণ্য-সম। চিত্রিব কেমনে

হেন রূপরাশি?–রূপ অনুপম ভবে!

কল্পনা-অতীত রূপ, নহে চিত্রনীয়!

		 এই পাতা শেষ সম্পাদিত হয়েছে ১৪:৩৩টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

